
"I believe that at the end of the century the use of words and general educated opinion will have altered so much that one will be able to speak of machines thinking without expecting to be contradicted.”





Alan Turing




 প্ৰথম বিশ্বযুদ্ধৰ শেষৰফালে জাৰ্মানীৰ এজন
অভিযন্তা অৰ্থাৰ স্কিৰবিয়াছে ‘এনিগমা’ (Enigma)
নামৰ এটি বিদ্যুৎ-চুম্বকীয় ঘূৰ্ণক যন্ত্ৰ সাজি
উলিয়াইছিল। প্ৰধানতঃ সামৰিক বাহিনীৰ আভ্যন্তৰীণ
যোগাযোগ কৌশলপূৰ্ণ আৰু বিপদশূন্য কৰাৰ
স্বাৰ্থতেই এই বিশেষ সংকেতসূচক যন্ত্ৰবোৰ
জাৰ্মানীয়ে ব্যৱহাৰ কৰিছিল। ’এনিগমা’ নামৰ
অভিনৱ আৰু শক্তিশালী বাৰ্তাপ্ৰেৰক যন্ত্ৰটোৰ দ্বাৰা
প্ৰেৰণ কৰা বাৰ্তা শত্ৰুপক্ষই উদ্ধাৰ কৰাত অসমৰ্থ
হৈছিল। ইয়াৰ পূৰ্ণ সুযোগ গ্ৰহণ কৰি নাজী জাৰ্মানীয়ে
দমন আৰু আক্ৰমণ অব্যাহত ৰাখিছিল।

 ১৯৩৯ চনত ব্ৰিটেইন আৰু জাৰ্মানীৰ মাজত
যুদ্ধ আৰম্ভ হ'ল। এনিগম’ৰ কান্ধত উঠি জাৰ্মানীৰ
সৈন্যই ব্ৰিটিছ সৈন্যৰ বিপক্ষে এঘড়ী ভালদৰে
যুঁজিবলৈ কঁকালত টঙালি বান্ধি ল'লে। জাৰ্মানী সৈন্যৰ
কূট-কৌশল আৰু পৰিকল্পনাৰ উমান ব্ৰিটিছৰ সৈন্যৰ
উচ্চপদবীধাৰীসকলে নোপোৱাকৈ থকা নাছিল।
‘এনিগমা’ৰ জৰিয়তে প্ৰেৰণ কৰা বাৰ্তাৰ গোপনীয়তা


ভংগ কৰিব পাৰিলে ব্ৰিটিছ সৈন্য কিমান লাভান্বিত

